
Körfuknattleiksfélag  Ísafjarðar


Fundur vegna keppnishalds í íþróttahúsinu Torfnesi 
haldinn í íþróttahúsinu á Torfnesi, annarri hæð, 20. október 2011 kl. 17.10. Fundinn sátu: Kristján Kristjánsson, framkvæmdastjóri HSV, Marzelíus Sveinbjörnsson, Fasteignum Ísafjarðarbæjar, Patrekur Súni Jensson, rekstrarstjóri Íþróttahúss, Sævar Óskarsson, formaður KFÍ, Guðni Guðnason, stjórnarmaður KFÍ og Óðinn Gestsson, stjórnarmaður KFÍ, sem jafnframt ritaði fundargerð.

Fundurinn var haldinn í kjölfar skriflegrar óskar stjórnar KFÍ dags. 19.10.11 um viðræður við fulltrúa HSV og Ísafjarðarbæjar vegna keppnishalds í íþróttahúsinu á Torfnesi. Markmið KFÍ er að gera leiki vetrarins að stærri viðburðum jafnframt því að gera umgjörð þeirra faglegri með betri þjónustu við áhorfendur og leikmenn að leiðarljósi. KFÍ tiltók 13 tölusetta liði til umræðu í erindi sínu.
1. KFÍ ætlar að gera einblöðung þar sem fram koma þær umgengnisreglur sem gilda í húsinu og afhenda hann öllum gestum okkar sem koma hingað til keppni. 
KFÍ ásamt húsvörðum á Torfnesi mun sjá um að útbúa einblöðunginn og KFÍ sér um að blöðungurinn verði tilbúinn fyrir sunnudag, 23.10.2011.

2. Gera aukalykil að gestabúningsklefa þannig að liðstjórar eða þjálfarar gestaliða geti sjálfir læst klefanum þegar gengið er til leiks. Útbúa stóra lyklakippu sem ekki fer vel í vasa. Þá er tryggt að aðeins gestaliðið og húsverðir komist þar inn á meðan á keppni stendur. 
Útbúin verði stór lyklakippa þar sem lykillinn og einblöðungurinn eru samhangandi, húsverðir afhenda síðan bæði heimaliði og gestaliði kippuna. Verði tilbúið fyrir 23.10.2011.
3. Þjálfari KFÍ hafi lykil að búningsklefa heimaliðs.

4. Skilið verði milli almennings og leikmanna með því að gestaliðið noti dyr á suðurenda salarins til að koma inn á völlinn. Það þykir ekki forsvaranlegt að blanda leikmönnum og áhorfendum saman eins og nú er gert.  Vísað í t.d. girðingarnar sem BÍ þurfti að hafa uppi á knattspyrnuvellinum í sumar.  (Einn kinnhestur eða hrinding í hita leiksins gæti orðið dýrkeypt fyrir húsið og KFÍ) 
Lögð fram teikning frá Sævari þar sem sýnt er hvernig þessu er háttað, annar búningsklefinn er notaður sem geymsla í dag og þar eru aðgöngudyr tepptar. Strax verði hafist handa við að gera þessa leið greiðfæra og að hún verði tilbúin til notkunar 23.10.2011. Þetta er á ábyrgð húsvarða hússins.
5. Setja þarf bönd (biðraðabönd, eins og notuð eru á flugvöllum) til að afmarka hvar áhorfendur mega fara. Ekki er lengur heimilt að hleypa krökkum um allan sal eins og tíðkast hefur. 
Eignasjóður mun kanna kostnað við kaup á þessum búnaði, ekki tímasett en verði sem fyrst.
6. Klára þarf að skilgreina uppsetningu hússins fyrir leiki, þ.e. hver á að sjá um þá hluti og hvenær.  Í texta Samstarfssamnings HSV og Ísafjarðarbæjar er nokkuð ljóst hvað félag á vegum HSV á að gera, en starfsmenn íþróttahúss hafa ekki skilið þennann texta eins og við. Ekki er ljóst á hverra verksviði er að setja þann búnað hússins upp sem tilheyrir ritaraborði, klukkum og varamannabekkjum. Í húsið vantar einnig fartölvu og prentara sem er nauðsynlegur búnaður við framkvæmd kappleikja. Þetta er búnaður sem hefur verið krafa í nokkur ár til að skrá niður tölfræði leikja.  KFÍ hefur lagt þennan búnað til fram að þessu.  
15. gr.

Kappleikir, fjölliðamót og aðrir viðburðir.

Þegar kappleikir, fjölliðamót og aðrir viðburðir á vegum HSV, eða félaga innan raða þess, eru í íþróttamannvirkjum Ísafjarðarbæjar, skal HSV eða félag innan raða þess sjá um eftirfarandi:

Uppsetningu auglýsingaskilta og frágang þeirra að leik loknum, samanber reglur þar að lútandi.

2. Sölu aðgöngumiða og veitinga.

3. Grófa tiltekt á öllu því húsrými eða svæði sem íþróttafélagið hefur til afnota hverju sinni. Í því felst að taka mesta ruslið upp af því svæði sem notað var.

Umsjónarmaður kappleikja, fjölliðamóta eða annarra viðburða félags, skal mæta a.m.k. einni klukkustund áður en mót hefst og taka á móti liðum og kynna þeim umgengnisreglur íþróttamannvirkjanna og sjá til þess að þeim sé framfylgt.

Þegar kappleikir, fjölliðamót og aðrir viðburðir á vegum HSV eða félaga innan raða þess eru í íþróttamannvirkjum 

Ísafjarðarbæjar, skal Ísafjarðarbær sjá um eftirfarandi:

Ræstingu á öllu því húsrými eða svæði sem íþróttafélagið hefur til afnota hverju sinni.

Setja upp og ganga frá áhorfendabekkjum eftir gróf þrif.

Að mannvirki leigist út með tækjum og áhöldum tilheyrandi mannvirkinu, sem nýta þarf vegna 
viðburðarins.
Miklar umræður urðu um þennan lið og sérstaklega seinustu málsgrein 15. gr. Ákveðið að Eignasjóður, HSV og starfsmenn íþróttahúss setjist yfir málið og ákveði hvernig þessu verði háttað, ósk KFÍ kemur fram hér að ofan um að húsið sé uppsett með þeim tækjum og tólum sem til þarf til þess að leikur geti farið fram. Á meðan að mál eru ekki skýr hvað varðar verkaskiptingu munu starfsmenn KFÍ sjá um að setja upp varamannabekki og ritaraborð eins og verið hefur, ásamt því að leggja til fartölvu og prentara vegna  tölfræði. Brýnt er þó að klára málið.
7. Salur þarf að vera tilbúinn að lágmarki 45 mín fyrir leik, helst 60 mín fyrir leik. Lið sem búið er að ferðast í bíl í 6-8 tíma í misjafnri færð þarf nauðsynlega að komast í hreyfingu, þótt það sé ekki eiginleg upphitun. Þetta reynum við á eigin skinni þegar við lendum í að keyra um langan veg, og erum ekki hressir þegar við komumst ekki inn í sal til að undirbúa fyrir leik. Vegna staðsetningar okkar þá eru oft mikil ferðalög hjá mótherjum okkar og oft í erfiðu færi, og það er nánast dónaskapur við gesti okkar sem fara um langan veg, að skapa þeim ekki sal með góðum fyrirvara fyrir leik. KFÍ gerir þá kröfu þegar við erum gestir annarra liða að eftir langa ferð þá komumst við í sal með góðum fyrirvara og lang flestir hafa skilning á því. 
Sama afgreiðsla og liður 6.

8. Teppalagning salar og gangs. Þetta fyrirkomulag sjáum við nánast ekki annarsstaðar en hér. Í flestum öðrum húsum leysa menn þetta með mottukerfum sem hönnuð eru til að hreinsa vel undan skófatnaði gesta séu þau rétt upp sett.
Ákveðið að gera tilraun með að minnka teppalagningu á salnum. Þessi tilraun verði gerð á næsta heimaleik KFÍ 23.10.2011.
9. Veitingaaðstaða uppi er of lítil, stækka þarf afgreiðsluborð til að geta annað þeim fjölda sem þarna kemur til að fá hressingu í hálfleik, engin aðstaða er til að selja auglýsingavörur og minjagripi. Salurinn á annarri hæð er mjög góður sem fundarsalur og er nokkuð mikið notaður sem slíkur. Einnig höfum við íhugað að vera með sérstakan kynningarfund fyrir hvern leik fyrir þá styrktaraðila sem gerast meðlimir í vildarklúbbi KFÍ og BÍ/Bolungarvíkur. Einnig samskonar fundir eftir leik þar sem hægt er að spjalla við þjálfara og leikmenn.
10. Lagt er til að færa veitingasölu og sölu á auglýsingavöru í afgreiðslu, sem var hönnuð fyrir slíkt. Þar er alltaf hægt að hafa uppstillta verslun fyrir þau íþróttafélög sem starfandi eru og veitingasölu þegar kappleikir félagana eru haldnir. Áhorfendur eru þá á því svæði sem hannað var til að taka við þeim í kringum leikjahald.
Samþykkt var eftir miklar umræður að eignasjóður færi í að kostnaðargreina þessar breytingar sem fram koma í lið 9 og 10 því verki verði lokið fyrir áramót og í framhaldi af því verði skoðað með framkvæmdir.
11. Starfsmenn hússins þurfa læsta skrifstofu fyrir sín bókhaldsgögn og verður að leysa það með minna kennaraherberginu eða með læstri hirslu í afgreiðslu eða kaffistofu hússins.
Sama afgreiðsla og í lið 9 og 10.
12. Marzelíus hefur verið að skoða hvernig hægt er að skapa aðstöðu til beinna útsendinga af svölum, nauðsynlegt er að koma þar fyrir einhverri aðstöðu sem gerir fólki kleift að komast framhjá þeim sem þar vinna.  Massi skýrir betur. 
Fulltrúi eignasjóðs lagði fram tillögu til lausnar í málinu og mun hrinda fyrsta hluta hennar í framkvæmd fyrir næsta heimaleik KFÍ 23.10.2011
13. KFÍ hefur óskað eftir því að búnaði sem tilheyrir ritaraborði verði komið fyrir í skáp á vegg í íþróttasal. Búnaður sem þar þarf að vera er: Tengd stjórnborð fyrir skorklukku, villur og skotklukku, leikskýrslur, skriffæri, fartölva, laserprentari, fjöltengi og framlengingarsnúrur. Samanleggjanleg borð fyrir ritara, hljóðnemi og snúrur fyrir hljóðkerfi.  Skilti Ísafjarðarbæjar eða merking sem sést í beinni útsendingu.
Tillaga kom frá KFÍ vegan útfærslu á þessum lið. Fulltrúi eignasjóðs mun útfæra tillöguna og meta kostnað við að framkvæma hana. Þessi liður er stór hluti af uppsetningu húss fyrir leiki og gæti leitt til þess að húsið verði notendavænna og auðveldara í uppsetningu fyrir alla leiki. Því er þetta mál mjög brýnt.
Önnur mál:

Skorklukka hússins virkar og er í lagi, en formaður KFÍ hefur reynt að útvega sér varahluti í hana frá birgja og þjónustuaðilum, án árangurs.  Þessir aðilar fullyrða að engir varahlutir fáist í þessa gerð lengur.  Ef hún bilar þá eru meiri líkur en minni á að hún sé einfaldlega ónýt. Án skorklukku fara engir leikir fram í húsinu. 
Fram kom í máli starfsmanns íþróttahúss að menn eru farnir að líta í kringum sig með nýja klukku og eru meðvitaðir um að sú sem fyrir er í húsinu er orðin gömul og slitin og ekki fást lengur varahlutir í hana.
Athuga þarf hitakerfi hússins. Búið er að fjarlægja alla ofna af suður- og norðurgafli salar og hitaelement loftræstikerfis ræður ekki við að halda hita í húsinu í kuldaköstum. Hús sem fellur undir 14-16 gráðu lofthita í sal er stórhættulegt fyrir þá iðkendur sem stunda afreksíþróttir. 
Fulltrúar KFÍ lýstu yfir áhyggjum vegna þeirra aðstæðna sem geta skapast þegar hiti í húsinu fer langt niður fyrir eðlileg mörk. Fram kom að allir ofnar í íþróttasal hafa verið aftengdir vegna þess að þeir fóru að leka. Brýnt er að finna lausn á þessu máli svo koma megi í veg fyrir að þessar aðstæður skapist.Fulltrúi eignasjóðs skoðar málið.
Fundi slitið kl. 19.00
